
 Utveksling – BASF 2011                  
                                                    Av: Laila Hjelmeland Hovland                                          12.04.2011                 


Det heile starta vel eigentleg når to av lærlingane der eg jobba var på same utvekslinga i 2010. Dei hadde bare positive opplevingar med opphaldet og anbefalte det på det sterkaste. Eg sendte inn ein søknad og vips så skulle eg vere med til Tyskland 2011. Det var litt styr om bustaden vi skulle bu i, vi hadde ikkje litt lyst å bu slik vi skulle. Hadde hørt mykje dårleg om ein liknande herberge frå i fjor. I og med at dei måtte bytte til hotell midt i opphaldet hadde vi ikkje lyst å bu slik. Det var heilt umogleg å få til å bu ein annar stad eller hotell, men sidan eg hadde utruleg lyst å reise, så vart eg med.
Tidleg laurdags morgon den 5. mars var det tid for avreise frå Høyanger og min kjære. Eg håpte og visste at det kom til å bli eit suverent opphald, så eg tok ikkje tungt på det i det heiletatt. Når vi kom på Flesland møtte vi læraren til dei frå Laksevåg, Frigg. Møtte også Ajdin på flyplassen, og så snill som han var spanderte han øl på Meg og Linn. Eg visste at vi var 6 stk frå Sogn som skulle ned dit. Hadde så vidt sett alle før, unntatt Gaute frå Årdal. Dei virka som ei triveleg gjeng å reise med. Etter to timar på flyet var vi på flyplassen i Frankfurt. Då fekk vi sjå kven som var dei 5 elevane og eine lærlingen frå Laksevåg. Når vi kom fram på Togstasjonen i Mannheim vart vi møtt og kjørt dit vi skulle bu av Oliver og Frank. Det var dei som skulle være læraren og ha ansvaret for oss dei fire kommande vekene. 
Framme på herberget fekk vi tildelt trikkekort og rom ilag med ho eine jenta frå Laksevåg. Noko som var heilt greitt. Men då det plutseleg kom to jenter til inn på rommet frå Sandefjord var det litt vel i overkanten mykje folk på det rommet ettersom vi var lovt tomannsrom. Seinare når vi kom heim etter å ha vert ute å sett oss litt rundt, vart Jorunn kontakta av ei litt frustrert Linn. Søndagsformiddag vart vi frå PRO flytta til Excelsior hotell, noko som vi satt STOR pris på! Turen hadde aldri, aldri blitt så bra om vi skulle ha budd slik som vi budde den første natta.

Søndag etter frukost for vi ut på en liten tur med Donika og Ursula frå Sandefjord for å utforske nabolaget, når vi kom tilbake til herberget hadde Frigg snakka med Jorunn og vi vart flytta til Excelsior Hotel  på søndags formiddag. Det var rett og slett luksus i forhold!! Søndag ettermiddag/kveld var det velkomstmiddag med alle dei norske og dei tyske lærlingane/skuleelevane på ein kinesisk restaurant. Veldig koseleg gjeng. Vi fekk prata litt og bli betre kjent.

Måndag var vi på omvisning på BASF og fekk vite kvar vi skulle møtast tysdags morgon. Vi fekk tildelt eit matkort som vi skulle bruke i kantina. Måndag etter jobb meldte vi oss inn på American fitness og tok ei økt der. Tenkte vi måtte trene litt mendan vi var der nede
Tysdag vart vi tildelt klede og delt inn i tre grupper. Eg, Linn og to frå Sandefjord, Mads og Kristoffer var på same gruppe. Vi vart satt på eit rektifikasjonsanlegg  som skulle skilje Etanol og Propanol frå kvarandre. Målet var å få reinast mogleg etanol. Veldig interessant anlegg. Eg hadde aldri vore borti noko liknande. Vi styrte anlegget frå eit kontrollpanel der vi bestemte kjøling, oppvarming osv. Veldig bra opplegg at dei hadde ”treningsanlegg” slik at vi kunne prøve oss litt fram utan at det gjekk utover noko produksjon. Vi var på detta anlegget heile veka. Ettermiddagane og kveldane vart fylt av enten shopping, middag eller trening. 

Fredag 11.3 var det ENDELEG helg! Veka var utrulig hard. Opp før kl 06 kvar dag og var ikkje heime igjen før i 18 tida. Fredagen vart det nokon øl på rommet før 3 av oss tok turen i hotellbaren. Laurdags morgon var det dags for ein tur til Luxembourg city for meg og Linn. Eg vakna opp om morgonen med noko eg trur var augebetennelse, så det var flott at det var kanon vær, så eg kunne bruke solbriller;) Turen dit tok over tre timar, noko vi ikkje hadde rekna med då vi bestilte hotellet,  men det var verdt det. Knall koseleg og finfin by! Shoppa ein del og åt den gode biffmiddagen på kvelden.  Søndag før vi for heim besøkte vi den gamle byen inni fjellet.
 
 

Andre veka på BASF var endå meir lærerik. Måndag vart vi satt på eit nytt anlegg med noko av det same som vi hadde første veka, berre at no skulle det styrast får PC. Skjønte mykje meir då. Lært mykje om destinasjon av væsker. Tok prøvar og sjekka dei i labriotorium. No var målet å få over 60% etanol. Linn var sjuk heile veka, så eg var for det meste med dei andre. Såg Paradise Hotell og kosa oss;) 
Eg og Linn fekk smake på at vi ikkje skal sende kleda til vask gjennom hotellet fleire gonger, 119€ måtte vi ut med. Fekk ekspressfart og alt på kleshengere :p 
Tysdag var dei fleste lærlingane og elevane frå Noreg på pub quiz på en irsk pub. Var helt ok det.  Åt og tok nokon drinkar. Spørsmåla var på tysk, så var ikkje så masse vi kunne bidra med. Men det sosiale var det ikkje noko å sei på. 
  








Onsdag var det utflukt til Heidelberg. Hadde guida tur og såg på det gamle slottet der. Var ein interessant trur og godt å komme vekk frå skule/jobb litt. Stort pluss at vi fekk sove ein time lenger ;)
Etter omvisninga fekk vi nokre timar i byen.
Eg trur dei fleste var litt småslitne etter pub-turen kvelden før. Eg og Linn fekk reise heim i 12 tida sidan ho fortatt var sjuk. 

Torsdag var det jobb igjen. No var vi på det siste anlegget der vi skulle skile aceton og vatn. Det var om å gjere å få reinast mogleg vatn. Vi fekk 99% vatn.
Fredag var vi ferdi på jobb kl 2. Da var det heim og slappe av før trening. Etter trening var vi ute og åt med Ursula og Donika frå Sandefjord. Knallgod biff på ein restaurant som hette Alex. Eg, Donika og Ursula reiste ein liten tur til mannheim med trikk etter middagen for å sjå oss litt om, men fant ut at det var best og reise heim. Vi var slitne etter den lange veka. Laurdag formiddag reiste eg og Linn til mannheim for å shopping. Blei nå igrunn lite av det. Vi åt middag og var på spa. Massasjen var noko av det VERSTE og mest upassande eg har vert med på! Tok med overalt. Og eg skulle kunn ha rygg og nakke! Kom heim frå Mannheim, dusja og nokon øl før eg blei med Jonas, Øyvind og Gaute på disco. Var kjempe artig! Helt til eg skulle heim og fant ut at dei 500€ eg nett hadde tatt ut ikkje var i Væska mi. Surt! Men sånt skjer når eg er så dum og legge frå meg veska overalt.  
Søndag va en slakke dag. Frukost/middag på burgerking og senga resten av dagen. 

 [image: C:\Users\Acer\Desktop\TYSKLAND\IMG_1272.JPG]  
 

Måndag i tredje veka vart vi flytta til en ny avdeling som heter GV. "klassen" vart delt i to og eg var førs på steinknusing gruppa. Målet var å få 2 kg 0,5-1mm sand av 4 kg 14 mm stein, altså knuse dei og "sortere" dei. Mange synst de var ein kjedeleg oppgåve, men eg likte det godt. Interessant og sjå korleis møller og knusarar ser ut og fungerer. Måndag etter jobb var det av på American fitness og gjør det godt igjen etter all ølen på laurdag. Tysdag kom Jorunn, så vi frå PRO og dei frå Laksevåg var ute å åt med ho på Alex. Gooood biff! Litt skuffa over tilbehøret sidan det var mykje betre sist vi var der. Etter middagen for vi på irsk pub, og møtte dei tyske og dei frå Sandefjord, der vart det god stemning i løpet av kvelden. Onsdag var det opp kl 08.00 og ta tog til Speyer for guida tur og teknisk museum. Det var kanon bra vær, så godt å få være ute og trakke. Årets først utepils i sola fekk vi ta i lunsjen. Etter lunsj var det teknisk museum. Masse flotte gamle biler, båtar, fly. Imponert! Likar slikt :D Leikeplassen var vel eigentleg den dei fleste satt mest pris på ;) kosa oss stoort!! 

Heime frå turen såg eg såg Paradise Hotel med Øyvind og Jonas og en film med Gaute og jonas! Dei er så koselege å la meg få sjå med dei sidan eg ikkje har med meg eigen PC Kasta så og sei alle kleda mine til vask og får dei ikkje igjen før måndag, så torsdag etter jobb måtte eg kjøpe noko undertøy og litt div.

Fredag vart vi flytta til eit nytt anlegg igjen. Skal blande PVC pulver med vatn og skilje det igjen. Fekk gå kl 15.00 i dag. Vart med Øyvind og Jonas på REAL for å handle litt. Fekk Ikkje kjøpe øl pga visa ikkje er gyldig legimentasjon tydeligvis.16 års grenese og eg er 22! Også fekk dei kjøpt som er to år yngre enn meg. Holder meg godt virkar det som. På kvelden var vi ute å åt med heile gjengen på en pub for gamle. Koseleg. Seinare for vi ut på Musicpark. Det var ei heilt super kveld med folk frå Sandefjord, Laksevåg og Sogn 
Lørdag sov eg litt ekstra lenger etter ein kanonkjekk kveld. Når eg våkna fekk eg låne PCen til Øyvind for å overføre litt peng sidan det var blitt ein mangelvare. Han og Jonas vart med meg til Mannheim for å møte Linn. Vi åt ilag før meg og Linn for å shoppa litt ;) kl 8 var det klart for Norge-Danmark i hotelloungen. Fekk besøk av 4 gutta frå laksevåg. Tok nokon øl på rommet til dei koselege Svelgengutta før vi for til Berliner Platz og åt kebab. Alle var slitne og trøtte så etter det for vi heim å la oss. Søndag formiddag var det rett på Subway å kjøpe frukost/lunsj. Satt i sola utfor hotellet i nesten to tima før vi for til en park for å spille fotball. Jonas og Øyvind vart med mange småunger å spille, medan eg, Linn og Gaute triksa og styrte på utafor [image: C:\Users\Acer\Desktop\TYSKLAND\IMG_1284.JPG]bana. Tok sol og for heim å dusja. Så for vi ut igjen og åt biff på Alex.‏

Nå er det siste veka i Ludwigshafen Utrulig trist å tenke på:( 
Måndag fortsatte vi på det anlegget som vi var på, på fredag. Etter jobb vart det American fitness på meg og linn. Tysdag vart ein litt meir teoretisk dag. Skulle koble opp våre eigne anlegg og få dei til å fungere med trykkluft. Etter lunsj var vi på omvising i sterainfabrikken. Maaaasse gåing i dei verneskoa førte til vonde bein og gnagsår. Fekk gå tidlig frå skulen, så då for eg å handla masse (fekk lønning i dag) for på hotellet med posane og inn til mannheim for å møte Linn. Vi for på Maredo og åt treretters middag (løkringer, biffspyd, biffmiddag og banansplit) lønningen måtte jo feiras! Det vart arrangert pokerturnering, men ingen av "oss" gadd. Så eg såg Paradise Hotell med gutane før eg tok kvelden. 

Onsdag var det tid for utflukt igjen. Var på strutsefarmen Mhao og såg dei kule fuglane. Kjøpte nokon suvenier. Lunsjen tok vi på et pizzeria før vi for vidare til vingården/bryggeri. Fekk champagne når vi kom og fekk omvisning i fabrikken. Etterpå fekk vi smake masse gode viner. Kjøpte med meg to stk heim og. Etter det for eg og Linn på REAL og handla snop og drikke til å ta med heim så for vi ut å åt med Jonas, Gaute og Øyvind. Torsdag gjor vi ganske lite på jobb. Rydda, vaska og leverte frå oss nøklar og klede. Fekk gå tidlig, så då vart det endå meir shopping. Var på bowling med Gaute Jonas, Øyvind og Linn. Eg fekk en 2. Og en 3. Plass. Åt en god biff der før vi for tilbake til hotellet og såg Paradise hotell for onsdag og torsdag. 

Fredag var det tid for Final presentation. Begynte ikkje på jobb før kl 9. Når vi kom fekk vi oppgåva og jobba med presentasjonen fram til Ca 1. Kl 2 vart det framføringar. Alle var kjempe flinke. Men Fyyyy så flaut det var! Nesten det verste eg har gjort! Men det var verdt det i og med at opphaldet var kanon!!! Når vi var ferdi for eg å handla litt før vi for til Oggersheim for å ete avskjedsmiddag med heile gjengen! Kanon kjekt! Etter middagen inviterte vi med oss alle samen på hotellet vårt og fortsette avskjedsfesten der. Det var kanon stemning og ein verdig avskjedsfest. Fekk to kasser med øl av hotellskjefen sidan vi hadde vert så greie gjester. Vart "kasta" ut fra lounge'n kl 2, så vi satt i gangen  til kl var 4 og kosa oss med nuggets og pommes frites som Ajdin og Gaute var å handla;) 
Laurdag kl 11 var det tid for avreise heim igjen. Litt problematisk og få plass til alt i kofferten, men det gjekk til slutt. (Sendte pakke til oss sjølv i posten med det vi ikkje fekk plass til) Vi tok trikk til Mannheim og tog frå  Mannheim til Frankfurt. Handla litt på taxfreen og åt lunsj og var så klar for to timar på flyet.

Vi 6 frå Sogn & Fjordane har blitt godt kjent og kosa oss i lag kvar dag. Lærte utruleg mykje av å vere i Ludwigshafen den månaden. Hadde eg vert der nede før eksamen så hadde eg nok klart meg mykje betre. Dei hadde utruleg bra opplegg. Blir nesten litt flau når eg tenkjer på kva dei gjer når dei er hos oss på Hydro. Då dei må vere med å sjå på det daglege arbeidet utan å få prøve seg sjølv. Flott med slike anlegg så vi kan prøve oss fram sjølv utan at det skjer noko. 
Dagane var kanskje litt i lengste laget. 07.30 – 16.30 + reisetid og skifting så vart det nesten 12 timars dagar fem dagar i veka.  Når eg jobbar her heime brukar eg 5 min på å gå til jobb, medan mange av dei lærlingane som var der nede måtte ta både tog og trikk. 
[image: C:\Users\Acer\Desktop\TYSKLAND\IMG_1500.JPG]
Eg har bare positive opplevingar med turen og vil anbefale detta opplegget til andre. Kunne godt gjort det fleire gongar! Gjengen vi reiste saman med var heilt SUPER! Kunne ikkje tenkt meg å reise med nokon andre enn dei vi var med. 
Tusen takk for at eg fekk vere med på utvekslinga! Sitter igjen med mange gode minner 
                                                                               Frank & Oliver med gitaren dei fekk av oss.
Laila Hjelmeland Hovland                                                      
PRO (Hydro Høyanger)

